
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
হরিণেরা


 


স্বপ্নের ভিতরে বুঝি—ফাল্গুনের জ্যোৎস্নার ভিতরে

দেখিলাম পলাশের বনে খেলা করে


হরিণেরা; রূপালি চাদের হাত শিশিরের পাতায়;

বাতাস ঝাড়িছে ডানা-মুক্তা ঝরে যায়


পল্লবের ফাকে ফাকে—বনে বনে—হরিণের চোখে;

হরিণেরা খেলা করে হাওয়া আর মুক্তার আলােকে।


হীরের প্রদীপ জ্বেলে শেফালিকা বােস যেন হাসে

হিজল ডালের পিছে অগণন বনের আকাশে—


বিলুপ্ত ধূসর কোন পৃথিবীর শেফালিকা, আহা,

ফাল্গুনের জ্যোৎস্নায় হরিণেরা জানে শুধু তাহা।


বাতাস ঝাড়িছে ডানা, হীরা ঝরে হরিণের চোখে—

হরিণেরা খেলা করে হাওয়া আর হীরার আলােকে।

	        এই পাতাটি অন্য কোনো ভাষায় উপলব্ধ নয়।

